ԱՄՓՈՓԱԹԵՐԹ

«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի կապակցությամբ առարկությունների և առաջարկությունների վերաբերյալ
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ էկոնոմիկայի նախարարություն
N01/09.1/1445-12
24.03. 2012թ.

	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագիծը մինչև ՀՀ կառավարության հաստատման ներկայացնելը պետք է անցնեն հետևյալ փուլերը`
1. Քննարկում տնտեսավարող սուբյեկտների հետ

2. Քննարկում տեսչական բարեփոխումների համակարգման խորհրդում
3. Փորձարկում  տնտեսավարող սուբյեկտների մոտ
4. Վերանայում և անհրաժեշտության դեպքում վերախմբագրում:

	Ընդունվել  և կատարվել է 1, 2, 4 կետերի առաջարկները, իսկ 3-րդ կետի մասով կատարվել է քննարկումներ  տեսչական բարեփոխումների փորձագետների հետ,  սակայն  տեսչական բարեփոխումների խորհրդի նիստի չի դրվել:
	

	ՀՀ ԿԱ Պետական եկամուտների կոմիտե
N02/3-2/2045-12
12.03.2012թ.

	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	
	

	ՀՀ գյուղատնտեսության նախարարություն

NՍԿ/04.3/1120-12
7.03.2012թ.

	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի վերաբերյալ
որոշման նախագծի հավելվածներից, բացառությամբ ալկոհալային խմիչքների արտադրության ստուգաթերթի հավելվածի, հաստատվող ստուգաթերթերից հանել <<լիցենզիայի համարը>> տողը :
	Ընդունվել  և կատարվել են փոփոխություններ:
	

	ՀՀ ֆինանսների նախարարություն
N1/7.3/2994-12
15.03.2012թ.
	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	
	

	ՀՀ առողջապահության նախարարություն

NՀՔ/04/1808-12
7.03.2012թ
	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի վերաբերյալ առաջարկվել է`
1) Ստուգաթերթերում հարցերը չեն համապատասխանում սահմանված ձևաչափին. այսպես` որոշ հարցերով տրված են հղումներ այլ իրական ակտերին, մեկ կետով տրված են բազմաթիվ պատասխան պահանջող հարցեր, նույն կետով տրված են  երկու իրավական ակտերով  սահմանված հարցեր և այլն: 
2) Որոշ ստուգաթերթեր մշակվել են ՀՀ առողջապահության նախարարի կողմից հաստատված սանիտարական կանոնների և նորմերի հիման վրա: Սակայն վերոնշյալ կանոնների և նորմերի խախտումների համար ՀՀ ԳՆ սննդամթերքի անվտանգության ծառայությունը վարչական իրավախախտումների վերաբերյալ գործի քննության իրականացման իրավասություն չունի (հիմք` «Վարչական իրավախախտումների վերաբերյալ» ՀՀ օրենսգիրք): 


	Ընդունվել  և կատարվել են փոփոխություններ:
Ընդունվել  և կատարվել են փոփոխություններ:

	

	ՀՀ Արդարադատության նախարարություն
N02/1708-12
22.03.2012թ.
	  «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը հաստատելու մասին» ՀՀ կառավարության որոշման նախագծի վերաբերյալ առաջարկվել է`

1. Նախագծի վերնագրի և 1-ին կետի 1-ին ենթակետի դրույթները բովանդակային առումով միմյանց չեն համապատասխանում, ինչը չի բխում «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջից, որի համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:
2. Նախագծի 2-րդ կետում «հրապարակմանը հաջորդող օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

3. Հավելված 1-ի 8-րդ կետի 8-րդ ենթակետի, 9-րդ կետի 2-րդ ենթակետի և ամբողջ տեքստի կապակցությամբ հայտնում ենք, որ «Իրավական ակտերի մասին» ՀՀ օրենքի 36-րդ հոդվածի 1-ին մասի համաձայն` իրավական ակտերում oտարերկրյա կազմակերպությունների անվանումները, ֆիզիկական անձանց անունները, աշխարհագրական oբյեկտների անունները, դրանց հապավումները, ինչպեu նաև թարգմանության ոչ ենթակա իրավական, ֆինանuական, տեխնիկական և այլ տերմինները պետք է նշվեն հայերեն տառադարձությամբ։ 

Նույն դիտողությունը վերաբերում է նաև հավելված 4-ին` մսամթերքի արտադրության ստուգաթերթին:

4. Նախագծով հաստատվող հավելված 2-ի 22-րդ և 25-րդ կետերում անհրաժեշտ է նշել նախատեսված սանիտարական կանոնների լրիվ անվանումը:

Նույն դիտողությունը վերաբերում է նաև հավելված 3-ի 21-րդ կետին, հավելված 4-ի 2.1-րդ կետին,  հավելված 8-ի 11-րդ կետին:

5. Հավելված 2-ի 47-րդ կետի կապակցությամբ հայտնում ենք, որ ՀՀ քաղաքացիական օրենսգիրքը «ձեռնարկություն» հասկացություն չի նախատեսում: Այդ առումով նախագծում անհրաժեշտ է գործածել «կազմակերպություն» բառը:

Նույն դիտողությունը վերաբերում է նաև հավելված 3-ի 36-րդ կետին, հավելված 4-ի 5.1-րդ կետին, հավելված 7-ի 35-րդ կետին, հավելված 8-ի 29-րդ կետին:
6. Հավելված 2-ի 50-րդ կետում «սիգարետ» բառն անհրաժեշտ է փոխարինել «ծխախոտ» բառով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

Նույն դիտողությունը վերաբերում է նաև հավելված 3-ի 39-րդ կետին, հավելված 4-ի 4.5-րդ կետին, հավելված 7-ի 38-րդ կետին, հավելված 8-ի 33-րդ կետին:


Նույն դիտողությունը վերաբերում է նաև հավելված 3-ի 80-րդ կետին, հավելված 4-ի 8.8-րդ կետին:

8. Հավելված 2-ի 98-րդ կետում պարզ չէ, թե ինչ «սահմանված կարգի» մասին է խոսքը, ում կողմից և ինչ իրավական ակտով է այն սահմանվում:

Նույն դիտողությունը վերաբերում է նաև հավելված 4-ի 9.4-րդ և 9.5-րդ կետերին:
Հավելված 2-ի 1-ին կետի վերջին սյունակում անհրաժեշտ է նշել նախատեսված իրավական ակտի լրիվ անվանումը:

Նույն դիտողությունը վերաբերում է նաև հավելված 2-ի 2-րդ, 11-րդ, 12-րդ, 13-րդ և մնացած կետերի վերջին սյունակներին, հավելվածներ 3-ին, 4-ին, 7-ին, 8-ին:

9. Հավելված 2-ի 3-րդ կետի վերջին սյունակում անհրաժեշտ է ճիշտ նշել նախատեսված ՀՀ կառավարության որոշման թիվը, մասնավորապես` «34» թիվն անհրաժեշտ է փոխարինել «34-Ն» թվով:

Նույն դիտողությունը վերաբերում է նաև հավելված 2-ի 4-րդ, 5-րդ, 6-րդ, 7-րդ և մնացած կետերի վերջին սյունակներին, հավելվածներ 3-ին, 4-ին, 8-ին:

10. Հավելված 3-ի 63-րդ կետի կապակցությամբ հայտնում ենք, որ ՀՀ քաղաքացիական օրենսգիրքը «հասցե» հասկացություն չի նախատեսում: Այդ առումով «հասցեն» բառն անհրաժեշտ է փոխարինել «գտնվելու վայրը» բառերով:

Նույն դիտողությունը վերաբերում է նաև հավելված 4-ին:

11. Հավելված 4-ի 2.6-րդ կետում պարզ չէ, թե ինչ «համապատասխան մատյանի» մասին է խոսքը, ում կողմից և ինչ իրավական ակտով պետք է հաստատվի դրա ձևը:

12. Հավելված 7-ի վերջում նախատեսված ծանոթագրության կապակցությամբ հայտնում ենք, որ «Իրավական ակտերի մասին» ՀՀ օրենքի 45-րդ հոդվածի 12-րդ մասի համաձայն` նորմատիվ իրավական ակտում բացատրություններ կամ ծանոթագրություններ չեն տրվում: Բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:

15. Հավելված 8-ի 84-րդ և 85-րդ կետերում գործածվում է «մանղալ» բառը: Այդ առումով հիշյալ կետերն անհրաժեշտ է խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի պահանջներին:

  ՀՀ արդարադատության նախարարության կողմից ներկայացված պետական փորձագիտական եզրակացության մեջ  կատարված առաջարկություն-ներից և դիտողություններից դիտարկվում են միայն նախկին նախագծից հետևյալ ստուգաթերթերը` 
· կաթնամթերքի արտադրության ստուգաթերթը` համաձայն N 2 հավելվածի.

· հացամթերքի և հրուշակեղենի արտադրության ստուգաթերթը` համաձայն N 3 հավելվածի.

· մսամթերքի արտադրության ստուգաթերթը` համաձայն N 4 հավելվածի.

· պարենային խանութների ստուգաթերթը` համաձայն N 7  հավելվածի.

· հանրային սննդի կազմակերպությունների ստուգաթերթը` համաձայն N 8 հավելվածի, քանի որ տեսչական բարեփոխումների փորձագետների հետ քննարկվել են միայն այսքանը:

	:

Ընդունվել և կատարվել են փոփոխություններ:

Ընդունվել  և կատարվել են փոփոխություններ:

Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել են փոփոխություններ:
Ընդունվել  և կատարվել է փոփոխություններ:

	


